Xuegos tradicionales en
Villamexin ya Proaza

ANTONIO ALONSO DE LA TORRE GARCIA

Dedicdu a Angel ya
Elena, mio pd ya mio ma.

Falar de xuegos trai con ello I’alcordanza d’un
pasdu personal que nos paez irrecuperable. Un
mundu enllenu de sefiardaes ya encantu que nos
avera a la nuesa vida primera.

Pero na crisis cultural qu’existe anguafio n’Astu-
ries hai que faer referencia irremediable al pasdu,
non s6lo personal, sinén tamién colectivu, d’'una cul-
tura que se nos va pente les manes como si fora
xaraza. Ye llegau’l tiempu de recuperar lo qu’antafio
se tresmitia de mou oral de xeneracién en xenera-
cién ya saber da-y nueves aplicaciones na realida de
giliei. Porque ye la manda ya tamién el testimoniu
de los que tuvieron enantes que nods; lo que nos
obliga a tresferilo a les xeneraciones futures.

Los xuegos son momentos de distraccion, entrete-
nimientu, descansu, de deprender a convivir, de

rellacionase colos otros ya col entornu que nos arro-
dia. Una esperiencia imprescindible pa dir conquis-
tando ya esplorando’l mediu onde se va desarrollar
la vida de tolos dies.

Pue falase de la importancia del xuegu na integracion
social del nenu, de lo qu’aporta a la so maduracion fisica
ya intelectual, o d’otres munches coses. Poro, ye perdificil
dar una definicién de xuegu, esplicar la so razén de ser.
Ye una actividd satisfactoria ya prestosa. El so motivu
nun necesita esplicacion. Ye dalgo inherente al home.

Los xuegos que van ser descritos ya comentaos
nesta cenciella aportacion a la tradicién asturiana
foron recoyios de mou oral nos pueblos de Villame-
xin ya Proaza, los dos nel conceyu al que da nome’l
segundu d’estos pueblos. D’estos llugares son natura-
les los mios pas, lo que facilitd’l trabayu al ser ellos,
xunto con otros parientes ya amigos, los principales
informantes. Amas, munchos d’estos xuegos condzo-
los pola mor de velos, sentilos ya xugalos na mio
casa. Pola edéd d’estes persones que m’apurrieron la
informacion pue asegurase qu’estos xuegos practica-
bense toos na primera metd del sieglu venti. Depués,
munchos foron escaeciéndose.

Nun ye facil faer una ordenacién de los xuegos
que nesti estudiu se comenten. Faise amestando
dellos rasgos, como les caracteristiques que tienen
o reparando na edd de los participantes. Con ello
quierse namdi que facilitar la llectura ya estructurala
un pocoifiin, ensin pretender amufionalos nunos
modelos claramente definios. Esto ultimo sedria
imposible ya que la improvisacién ya les circuntancies
puntuales de llugar, tiempu, participantes, etc. faen
del too imposible una distribucién rigurosa.

XUGAR COLOS MAS PEQUENOS

Nestos xuegos hai delles coses a destacar. Ye mui
interesante resaltar que cuenten siempre cola partici-
paciéon de persones mayores, xeneralmente los mes-
mos pas, que dirixen convenientemente los xuegos,
tresmitiendo lo ya sabio ya conocio, amds de compar-
tir estos importantes momentos colos sos fios. Esti ye
un fechu que ta perdiéndose agora ente les prieses de
la vida moderna. La dimension afectiva ye entds
perimportante, amds d’aniciase’l nenu nel conoci-
mientu del so propiu cuerpu a través del contactu
colos sos mayores. Preséntense de menos a mds eda.

Toca palminas

La ma cueye les manines del nenu ente les d’ella
ya da palmaes con elles sele. A lo cabero, cola escla-
macioén, hai que lleva-y les manes al nenu a la so
cabeza. Faise entonando una musiquina cenciella ya
mui ritmica. Paez que val p’aliviar la espera del nenu
ya la madre pol so padre ya mariu:

Toca palminas, que viene papd
tocalas bien, j;qué pronto vendrad!
Cinco llobinos
Mentanto se canten estos versos la ma mueve la

mano abierta d’un llau a otru. Preténdense que’l
nenu la sonsafe:

Cinco llobinos tiene la lloba
negros ya blancos baxo su cola.
Cinco llavé, cinco peiné

y tolos cinco ja la escuela mando!

Los deos

Vas garrando-y los deos d’una mano al nenu, enta-
mando pel mas pequefiin, mentanto-y vas diciendo lo
que fixo cada deu.

Esti alcontré un giievu,

esti busco lleia,

esti encendio’l fueu,

esti frié’l giievu

ya esti otru, el mds gordu, comiolo too, too...

Un paxarin

La persona mayor sefiala pal cielu, diciéndo-y al
mesmo tiempu al nenu: jmira un paxarin, un paxa-
rin...! Cuando’l rapacin mira p’arriba aprovecha pa
fae-y rebusquinos en pescueza, acompangaos de dal-
gun soniu prestosu.

Por esta rayina
Hai qu’abri-y la mano al nenu ya pasa-y los deos

pente les llinies. A lo cabero, col dltimu versu, faes-y
rebusquinos na palma:

Por esta rayina

por esta otra.

Si te pica la mosca,
jrasca, rasca, rasca...!

Chatu baratu

La persona mayor pon dos deos en forma pinza
ya plizca-y la nariz al nenu. Mientres lo fai va can-
tando esta frase, marcando bien los acentos:

Chatu, baratu, narices de gatu.

Las cabras de Xuan Barbeiru

El nenu enséiia-y les manes a la persona mayor,
estendiéndoles sobre les piernes d’esti o sobre una
mesa, etc. L’adultu, que dirixe’l xuegu, va recitando
despacin los primeros versos al mesmu tiempu que-y
pasa un deu pela cara al criu de mou circular. Cuando
acaba de dicir la féormula tien qu’intentar dar una pal-
mada cola mesma mano cola que lu acariciaba a una
de les manines que tien estendies el nenu. El final pue
cantase mds rapido pa coyelu despreveniu. Pénense
n’accidon valores como ’atencidn, los reflexos, etc.

Las cabras de Xuan Barbeiru
Van toas por un sendeiru
comiendo fueyas d’ablanu

ya dexando las de salgueiru.
Pumba, puf...

Pin pin zara cundin

Interesante xuegu, asemeydu al anterior, onde’l
nenu pon les dos manes estiraes. Mentanto, la per-
sona mayor recita ritmicamente la lletra ya va
tocdndo-y los deos a cada golpe de voz col so deu
furabollos. Cuando algama’l versu final, que y4 pon
sobre avisu al nenu, tien que procurar da-y una pal-
mada na mano o plizcalu nella como si fora un
gallu, si enantes nun-y dio tiempu al rapacin a reti-
rala.

Pin pin zara cundin

la ceca la meca la tortoleca.

El fiu del rei paso por aqui, comiendo mani,
a toos-ys dio menos a mi.

jQuita la mano, que te pica’l gallu!

Ye bon exemplu del sinsentiu de les lletres usaes
nestes cancionines, que busquen sobre too la esté-
tica del ritmu, la eufonia de rimes ya cadencies.
Tamién sirve d’exemplu de los abondos casos de
cantares trayios polos emigrantes, polo que nun ye
estrafiu I'usu de pallabres mui poco senties n’Astu-
ries, como “mani”. Amas son frecuentes les féormu-
les o cantares aportaos por maestros castellanos. De
too ello resulta que nun son d’estrafiar les diferen-
tes variantes qu’apaecen d’'un mesmu xuegu, lo que
ye normal pola facil permeabilidd de la tresmision
oral, dependiendo de quién te lo cuente, cudndo,
quién-y lo ensefid, etc. Sicasi les adaptaciones pun-
tuales a la forma de falar del llugar fidense de con-
tino.

El caballin

L’adultu sienta al nenu en cuellu, sobre les rodie-
lles, mirando pa él. Tien que fae-y creer que va mon-
tdu a caballu. Pa ello va moviendo les piernes ritmi-
camente, de mou que lu ximielgue. Principia de mou
seliquin cantdndo-y repeties veces: al pasu, al pasu...
Depués ganase velocidd tanto col movimientu como
cola voz, mientres se diz: al trote, al trote... Pa finar,
perrdpido: al galope, al galope, al galope...

Arre borriquito

La postura ye igual que la del xuegu anterior. Tratase
d’un xuegu-villancicu, ya que ye un cantar que fala de
temes navidiegos, que ye’l tiempu nel que se suel practi-
car. La version recoyida ta casi dafechu en castellanu:

Arre borriquito,
vamos a Belén,

a ver a Maria

y al nifio también.

Arre borriquito,
arre, arre, arre,
arre borriquito
que llegamos tarde.

Arre borriquito,
vamos a Belén,

que maiana es fiesta
y pasao también.

A patas calladas

La persona mayor sienta al nenu tres la cabeza.
Como les piernes van colingdndo-y p’alantre, I’adultu
garra-yles coles manes. Pa més seguridd’l rapacin pue
apoyase na cabeza o coyese del pelo. Ye pa él mui
prestoso que lu paseen asina, con esta nueva pers-
pectiva del mundu.

Al carrapote

Asemeydu al anterior, pero nesti casu’l rapacin
cuéyese colos brazos al pescuezu del adultu, que-y
agarra les piernes colos sos brazos.

La vuelta

El nenu ponse mirando pa la persona mayor y
agachase. Mete la tiesta ente les piernes del adultu, ya
pasa pente les d’él les dos manines xuntes, ufier-
tando-yles al adultu. Esti garrales con fuerza ya tira
d’elles, de tal mou que’l criu da una vuelta nel aire,
teniendo siempre les manes agarraes pola persona
mayor. Esti suel acompangar el xiru pel aire que da’l
guah.e con dalguna espresién como: ;pimbala!

Burriquin valiente

Esta ye una especie de broma que se-y gasta a un
nenu que lleva dalgo sobre la cabeza ya nun s’entera:

Burriquin valiente, que lleva la carga ya nun la
siente.

Inflar los papos

Maidndase-y al rapacin que llene los papos d’aire,
insistiendo en que los infle tolo que pueda ya qu’a-
guante (colo que suel quedar con una carina mui
simpatica). Depués achéples-y los papos coles manes
pa que se-y escape l’aire de sOpitu, fayendo asina un
soniu prestosu.

Los punos

Xuegu qu’aparentemente ye de fuerza, pero qu’en
realidd ye d’inxeniu. Esta chancia consiste en mandar al
nenu que ponga un puflu enriba I’otru, mandando-y
apretalos bien porque dices-y que vas xebrda-ylos
emplegando s6lo un deu. Col afurabollos das de
sutrucu nel pufiu de riba ya nun ye dificil que se desco-
loquen. Depués al revés, mandes-y al rapacin que te lo
faiga a ti, diciéndo-y qu’a ver si tien xixa pa ello. Pero
enxamds podrd porque tendrds metiu el deu gordu del
puiiu d’abaxu nel otru pufiu, el d’arriba. Al final, tres
varios intentos, descubres el trucu pa sorpresa del nenu.

XUEGOS QUE FACILITEN LA RELLACION COL ENTORNU

Los xuegos que viene darréu son actividaes de
toma de conciencia, o esploradores, qu’ufierten al

nenu la posibilidd de manifestar les sos reacciones
ante’l mediu. Son esperiencies espacio-temporales col
entornu que lu arrodia, amds de colos otros nenos,
continuando asina un procesu de rellacion ya sociali-
zacidn qu’entd cuenta en gran midida cola direccion
ya la vixilancia de los mayores.

Son xuegos mui variaos, polo que s’ordenardn
siguiendo’l nimberu de participantes. Entdmase
pelos que s’empobinen mads a lo individual, pa finar
polos mas colectivos

Pitin de Dios

Xuegos como esti amuesen claramente la estrecha
rellacion ente la cultura asturiana ya I’entornu natu-
ral nel que se desenvuelve la vida cotidiana. Vese
siempre una actitd de respetu, incluso de tenrura,
como asocede nesti entrafiable xuegu nel que’l nenu
atopase con esti animalin ya ponlu con cifiu nuna
mano. Depués el pitin de Dios camina pente los deos
pa lo cabero echar a volar. Mientres lo fai va dicién-
dose:

Pitin de Dios, cuéntame los deos... ya vuela con
Dios.

Llagartesa pon la mesa
Nel momentu en que ves una llagartesa pente les

piedres d’una muria, garres un palin ya vas con ¢l
tres d’ella, siguiéndola pente les piedres. Nun ye raro

que mientres lo faes asome otra llagartesa cerca. Por
eso suel dicise:

Llagartesa pon la mesa
qu’ahi vien la otra Teresa
con un palu tres del culu
para darte’l desayunu.

La vuelta’l gatu - La cabramocha

Xuegu perconociu, que consiste en llanzase al
suelu colos brazos delantre dando un cucurrabucu.
Anque seya individual, nun ye raro que lu tean
faciendo varios nenos a la vez.

Arrollicase

La diferencia col anterior ta en que les vueltes
danse echdu, aprovechando un prau pindiu. Nel casu
de que xuegue un garrapiellu nenos mirase a ver
quien va mds lluefie, o mas répido, etc.

Faer el carbayin

Diversién que consiste en guardar 1’equilibriu
poniendo les piernes p’arriba, sosteniéndote namaéi
que coles manes (sofitando tamién la cabeza ye mas
facil, pero nun val). Si hai mas d’un nenu, mirase a
ver quien aguanta mds tiempu. Nestos xuegos ye
importante’l dominiu corporal que se tenga.

El tamburil

Tamién los mayores apurren a los nenos estos
cenciellos instrumentos musicales cuando-y los solici-
ten. Pa facelos aprovechen cafiines normalmente de
figal, trabayaes con muncha calma cola navaya, men-
tanto los crios achisben curiosos como lo faen. Tien
qu’usase una cafa fina, cuando la cazumbre ya ta
alta, frotdndola ya golpedndola suavino pa qu’amu-
gue ya suelte. El tamburil ye llargu, porque si ye maés
pequenu, ya con menos furacos, némase pipa.

A xingase

Esti xuegu almite munches posibilidaes: pue tra-
tase del xingaderu qu’igua’l pa pal nenin pequenu pa
mecelu selequino, pero tamién puen faelos los mes-
mos mozos o moces atando cuerdes a la cafia d’una
castafial pa xingase al gustu de caun, con mayor o
menor fuerza o velocidd. N’ocasiones, si yes un poco
basneiru, el resultdu pue ser una bona xostrada.

Xugamos a que yéramos...

Asina entamen munchos xuegos, con esta intere-
sante utilizacion del pretéritu imperfeutu que tres-
lada a los crios a un mundu intemporal onde van
repetir soflaos mundos de los mayores, mas o menos
averaos a la so esistencia cotidiana.

Ye frecuente asgaya que nestes recreaciones s’usen
elementos del so entornu natural pa pantasiar ya

maxinar con ellos. Por exemplu, les fueyes de la cas-
tafial son afayadices pa trenzar con elles corones pa
poneles na cabeza (como-ys ensefia a faer davezu
dalguna persona mayor), convirtiéndose asina en
maravilloses princeses. O tamién pue xugase a las
tiendas, fayendo pimientu machacando les teyes, o
usando fabes o maizos como monedes pa dir a los
enredos.

Al cuartu seriu

Un garrapiellu nenos ta sentdu fayendo cuales-
quier cosa. A un d’ellos ocurrese-y dicir esta férmula
qu’obliga a toos a aguantar callaos sin rise:

Al cuartu seriu. El que primeru se ria, una
patada.

Atinar cola pallabra

Suel xugase dientro les cases, en dies d’agua o
pela nueche, con lldpiz ya papel. Ye un xuegu d’inxe-
niu nel qu'in de los participantes piensa una palla-
bra, escribiendo la so primera lletra ya poniendo una
rayina pa cada una de les lletres que falten. Embaxo
pones otra vuelta rayines, tantes como arriba. L’otru
xugador barrunta una lletra. Si esa lletra ta na palla-
bra pensada, el primeru tien que ponela nel so sitiu
d’arriba, si nun ye asina ponla nuna de les rayines
d’abaxo. Si atines cola pallabra enantes de finar la
filera les rayes d’abaxo, entds ganes.

A las pelladas

Tipicu xuegu de cuando hai nieve, onde nenos (o
ya non tan nenos) faen con ella boles o pelles p’andar
tirdndose unos a otros, o xugando a ver quien les
avienta mas lluefie.

La piedriquina

Xuégase por parexes. Un xugador tien un puiidu de
fabes ya l'otru de granos de maiz, o piedrines, o bien
usense botones de colores dixebraos. El casu ye que
nun se tracamundien les pieces de catn. Consiste en
dir xugando por turnos intentando colocar tres pieces
propies en llinia nesta figura dibuxada con tiza.

La informante recuerda que xugaben siempre sen-
taos na pontiga I’ horru.

La piedriquina

Col mesmu nome que I’anterior esiste otru xuegu pal
que se necesiten cinco (0 mas) piedriquines menudes.
Déxense toes menos una en suelu, xuntes, ya la que
sobra hai que tenela na mano. Esta hai qu’aventala al
alto, poniendo procuro n’arrampufiar rapidamente toles
que pueas de les que tan en suelu, pero teniendo
depués que recoyer la que llanzaste p’arriba, porque si
non la garres, pierdes. Gana’l xugador que mads veces lo
consiga o'l que mds piedriquines consiga tener na mano.

Hai que tener en cuenta que si avientes muncho la
piedrina de la mano, pa que tarde mas en baxar, ye

més fécil descontrolala, ya que se puea dir demasiao
lluefie.

L’aru

Los aros failos normalmente’l ferreru, ya que sue-
len ser de fierro, anque tamién los hai de madera. Tré-
tase de ser lo bastante amafiosu como pa dir fayendo
que ruede ensin que caiga. Pa ello védleste namai que
d’un palu, col que vas empuxandolu pela parte arriba.

La gancheta

Xuegu d’habilidd mui asemeydu al anterior, pero
I’aru ye més pequenu. El preséu que s’usa pa que
ruede ye un fierru rematdu nun ganchu, col qu’agabi-
tes ’aru pela parte abaxo, procurando guialu.

La pirinola

Pa esti xuegu aprovéchase un carrete de filo vaciu,
de los que tan fechos de madera. Hai que francelu al
mediu, depués cueyes una de les partes ya métes-y un
tochin afildu. A lo cabero hai que da-y rosca coles
manes pa que xire nel suelu.

El forquetu

Hai que dedicar tiempu a buscar ente les caiii-
nes de los arboles una que tenga la forma afayadiza

(que ye la que-y da’l nome). Ye perconociu 'usu
varidu que se-y da a esti instrumentu, pa faer
picies los nenos ente ellos o pa fae-yles a dalgin
paxarin.

Son munchos los xuegos d’esti tipu, pa los que
s’utilicen determinaos aperios. El yo-yo, el diabolo, 1a
pionza, o los xuegos con banzones son conocios por
tola xente. Por exemplu, colos banzones xuégase al/
gud (que ye’l furacu onde hai que meter les boles).
Estos banzones yeren de barru, pero los mas apre-
ciaos yeren unos de cristal, que venien dientro d’unes
botellines nomaes boliches, qu’orixinalmente servien
pa evitar que saliera’l gas de la botella.

La buyeta

Pa esti xuegu d’habilidd manual usdbase davezu
una buyeta o otru tipu cuerda. Anque ye un xuegu
d’entretenimientu individual suel faese delantre
d’otru que nun lu conoz, invitindolu depués a €l a
repetilo. Lo importante ye nun azaragullase al
faelo.

Les dos puntes de la buyeta o cuerda tienen que
tar sueltos. Ponse la palma de la mano mirando pa
nos (si yes drechu, lo normal sedrd que se ponga la
zurda). La cuerda dexdmosla encolingada sobre
toos los deos, menos el gordu que ta llevantiu.
D’esti mou cuelga petrds de la mano, pero’l cabu
que cuelga petras tien que ser bastante mayor que’l
cabu que cuelga pelantre. Hai que dir pasando la
buyeta d’atrds p’alantre pente los deos del mou
siguiente: entdmase pel deu furabollos de la mano

llibre, metiéndolu pente los dos deos superiores de
la mano na que ta la buyeta, entdés enganchdmosla
ya pasamos un cachin pal nuesu llau. Siempre hai
que dexar el trozu cuerda que cuelga del nuesu llau
m4ds cerca la punta los deos que’l cachin que pasa-
mos del otru llau de la mano, que tien que tener
forma llazu. Ye esti llazu’l qu’hai que pasar, voltidn-
dolu, pel deu siguiente, qu’esta primer vez tien que
ser el mas maizén de toos. Esta operacion va repi-
tiéndose pente tolos deos, alcorddndose siempre de
da-y un xiru al llazu enantes de metelu pel deu
siguiente.

En finando tendremos la cuerda bien enguede-
yada ente los deos d’una mano. Tiramos de cuales-
quier de los cabos ya vemos que nun se suelta (invi-
tamos a faelo al que mira’l xuegu). Llueu sacamos la
primer llazada, la del deu furabollos, dexando los
otros como tdn. Agora nun hai mdas que tirar del
cabu maés cortu pa que la buyeta se desprenda con
facilidd, queddndonos la mano llibre.

Al carton

Pa esti xuegu d’azar los nenos solien guardar les
tapes de les caxes de mistos. Coleiciondben estos car-
tones ya xugdbenselos ente ellos. Pa ello hai que
poner un de los tos cartones nuna paré, a una altura
sefialada, dempués déxeslu caer. Llueu va otru ya fai
lo mesmo, asina hasta que tiren toos. Si’l to cartén
cai enriba d’otru o d’otros, pasen a ser pa ti, pero si
non, el tuyu queda onde cayd ya prueba suerte’l
siguiente xugador.

A la chirumba

Pa xugar a la chirumba necesitense unos palos. Un
d’ellos ye un tochin (la chirumba) qu’hai qu’afilar
peles dos puntes. Dende un sitiu marcdu, xeneral-
mente con una raya, hai que da-y a la chirumba per
una de les sos puntes con otru palu, colo que salta
pel aire. Cuando ta nel aire hai que volver golpealu
col palu, ganando’l que lu aviente mas.

La unidd de midida pa cada tirada ye’l segundu
tochu. El que s’usé pa pega-y a la chirumba. Va
poniéndose en suelu dende la marca hasta onde
quedo la chirumba.

Al buxoén

Ye esti un xuegu de fuerza, exautitd ya coordina-
cidn; una especie de rudimentariu xuegu de bolos.
Hai que buscar una piedra o lldbana méds o menos
triangular que se tenga de pie. Los xugadores mar-
quen un puntu a cierta distancia d’esta piedra o
buxén dende’l cual tienen que tirar cola mano una
piedra pa ver si lu balten. El que lu tire més veces
ye’l que gana.

La foguera San Antonio
En Villamexin, la vispora de la fiesta’l pueblu, a
mediaos de setiembre, los mozos garraben paya de la

escanda que’habia poco recoyeran. Esta paya ama-
rrdbenla a un palu llargu ya prendien-y fueu. A los

nenos faien-yos estes antorches los pas o los giielos,
més apafadines pa ellos. En cuanto yera de nueche
corrien per tol pueblu con elles enceses. Cuando can-
saben de dar vueltes, diben toos pa delantre la capie-
lla’l santu. Entos elli armédbase la foguera ya enta-
maba la folixa con gaita, tambor, panderetes, etc.

La Maruxina

Pel antroxu, el domingu’l gordu, los nenos de
Villamexin garraben llueques y atdbenles a la cintura
o llevabenles nes manes. Ent6s diben toos hasta la
cueva La Maruxina fayéndoles sonar. En tando elli
llamaben a Maruxina ya pidien-y el bollu. Nun falta-
ben los mas atrevios, qu’aprovechaben pa metese
pelos requexos de la cueva.

XUEGOS DE COORDINACION COLECTIVA

Tratase de xuegos onde participen varios nenos.
Nellos desarrdllase la coordinacién ente los partici-
pantes, qu’amads tienen que tar atentos al ritmu d’un
cantar o amosar la so axilida, etc.

Dicen que morrio’l chorizu

Por parexes ye esti xuegu de palmes (coles manes)
que se fai recitando esti cantar:

Dicen que morrio’l chorizu
pa rra pan pan pan

camin de la romeria.

pa rra pan pan pan

Ya morciella que lo supo
pa rra pan pan pan
quiso reventar de risa
pa rra pan pan pan.

La velocidéd cola que se xuega ye variable
dependiendo de la mana de los participantes. Si
por exemplu, un d’ellos ta deprendiendo, entds
pon les sos palmes quietes, mentanto 1’otru-y lo
esplica; depués van ganando velocidd hasta domi-
nalo.

A saltar

Xeneralmente suel xugase en grupu a saltar
una cuerda, anque pue facese individualmente.
Nun hai munchos afios lo que s’utilizaba yeren
bilortos, unes plantes mui afayadices pal casu.
Amas, hailes asgaya, cuando rompia una nun cos-
taba nada dir por otra. Les variantes de xuegos
que puen faese son munches, con dixebraos niveles
de dificulta. El ritmu, la celerida, la coordinacion de
movimientos, etc. son factores qu’intervienen
equi.

El sexu femenin pue ser el que mdés participa
nestos xuegos, pero de nengin mou ye escluyente.
Ye complicao falar de xuegos pa un xéneru deter-
mindu, porque na practica les regles de los xuegos
nun son nesi sen nada rixides. Nenos ya nenes par-
ticipaben en toa triba de diversiones.

A la comba

Ente la variedd xuegos de saltar citase el cantar
d’esti xuegu que tenia la so propia escenificacion. Fai
clara alusion al futuru casoriu, al citar el pafuelu
qu’envuelve les arres y el certificAu de matrimoniu:

Soy la reina de los mares,
asturiana quiero ser.

Tiro el pariiuelito al suelo
y lo vuelvo a recoger.
Pariuelito de mi vida,
quien te puidera tener
guardadito en el bolsillo
con un pliego de papel.

jPa-pel!

A la pelota

Pa esti xuegu de pelota buscase una paré que sea
afayadiza pa llanzar la pelota contra ella. En Villa-
mexin solien xugar na paré de la capiella de San
Antonio, que valia bien pa ello ya qu’amaés taba ave-
rada a la escuela. Anque pue xugar unu solu (pa
entretenese), lo normal ye que lo faigan varios,
pa ver quien ye mds amafosu ya llogra durar mas
tiempu. Ye un xuegu bdsicamente de coordinacion
corporal. La férmula qu’hai que cantar ye:

Una, dos y tres,
(Llanzar ya volver a coyer la pelota tres veces)

d’una mano,
(Llanzala cola mano drecha ya garrala depués
cola mesma)

de la otra,
(Agora cola contraria, que si nun yes zurdu ye
facil perder)

al tepeté
(Mientres la pelota ta nel aire hai que dar palmes)

atras y olé,
(Agora les palmes hai que dales coles manes
per detras)

a la remolina, ~ a la remoliné
(Llanzala ya xirar les manes una sobre otra,
como un remolin)

a la media vuelta,
(Llanzar ya dar media vuelta, pa volver répido
pa coyela)

y a la vuelta entera.
(Agora la vuelta mientres ta la pelota nel aire
tien que ser entera)
El campanén
Tratase d’una variante del mds conociu xuegu del

cascayu. A la pata coxa hai que dir emburriando
una teya o piedra plana hasta llegar a “la gloria”.

El caracol

Asemeydu al anterior, pero’l recorriu pel qu’hai
qu’empuxar la teya ye n’espiral. Son xuegos que s’igua-
ben rapido pintando con clarion les rayes necesaries
nel llugar afayadizu. Desarréllense destreces como
I’axilid4 o la mafiosida.

Al alimén

Xuega un garrapiellu nenos. Dos tienen que
ponese unu frente al otru garrdndose de les manes,
poniéndoles p’arriba, de tal mou que’l restu pase per
baxo formando una especie tren. Mientres pasen va
cantidndose esti didlogu que se recoyod casi tou en
castellanu:

Al alimon, al alimon,
la fuente se ha caido ~ que se ha roto la puente.

Al alimén, al alimoén,
mandar a componerla.

Al alimon, al alimon,
no tenemos dinero

Al alimén, al alimoén,
nosotros lo tenemos.

Al alimon, al alimon,
de qué es ese dinero

Al alimén, al alimon,
de cdscaras y giievo.

A partir d’esti momentu acelérase la marcha del
tren, al mesmu tiempu que’l ritmu de la cancién. Al
llegar al dltimu versu baxardn los brazos los nenos
que los tienen alzaos, quedando cortdu un de los
rapacinos qu’intenta pasar y elimindu:

Pajaritos de la mar,

por aqui podéis pasar,

los d’alante corren mucho,
los d’atras se quedaran.

Nesti tipu de xuegos colectivos, lo mesmo que
pasa con otros asemeyaos, como puen ser los maés
conocios de la pita ciega, aceitera vinagrera, ambo-
ato, el conexu nun ta equi (que tamién se xugaben
per estos paraxes), ye mui interesante la comunica-
cién ya la integracion ente los participantes. Pero
hai que destacar sobre too la dimension estética de
los mesmos, col movimientu ritmicu, les formes
que disefien nel espaciu ente tolos nenos, o la
mesma musica. D’esti mou algdmase una meyor
rellacidon col espaciu ya col tiempu, al manexar
aspectos como’l ritmu, la velocidd, la coordinacién
dindmica, etc. Tamién son importantes les lletres,
que suelen tratar d’amores incipientes. Son mun-
chos los exemplos qu’esisten d’estos xuegos de
corru, que ye frecuente que tean en castellanu,
acaso pola so procedencia. Por exemplu los que
siguen darréu.

La nifia que esta en el medio

Xuegu nel que Un de los participantes quédase en
medio, y tien que escoyer parexa de los que formen
el restu’l corru, garrdndola de la mano. Los del
mediu son protagonistes, mientres el corru da vueltes
ya van dando palmaes. Na estrofa final camuda mun-
cho’l ritmu, que pasa a ser mds vivu pa la parexa,
que tien que contorniase teniendo caun les manes na
so cintura:

La niiia que esta en el medio,
Maria Calzones.

La culpa la tiene su madre,
que se los pone.

Que resaladina,
que dame la mano,
que resaladina,
que vivo penando.

Sale sola a la esquina de mi vida y de mi amor.
Voy a ver la verbena solitaria del querer.

jQué salga la dama, dama,vestida de marinero,
y el que no tenga dinero serd carita de cielo.

Regalale I’'alma mia,
regdlale mi querer,

los pollos en la cazuela
son pocos y saben bien.
Ni son para ti mi vida,
ni son para ti mi bien.

Que son para doia Elisa
que los sabe componer.
A la puerta del cielo
estienden el mantel,

y ponen los cubiertos,

a la hora de comer.

;Y ese talle!, jy ese cuerpo!
y ese bonito jaleo,

que vales tii mds pesetas
que d’estrellas hay en cielo.

Al repetise’l cantar, los dos versos del final camu-
dense por:

que vales tii mds dinero
que la catedral d’Oviedo.

La jeringosa

Ye mui conociu, anque como asocede xeneral-
mente cola tradicidén oral, ye facil ver como delles
veces camuden un pocofiin les lletres:

Salga usté, don José

que lu quiero ver bailar, saltar y brincar,
dar vueltas al aire.

Esto es la jeringosa d’un fraile.

Por su jeringosa,

por lo bien que lo bailas hermosa,
busca compaiia.

Riu verde

Estos corros yeren a veces mui grandes. Nun hai
qu’escaecer que nun hai munchos afios yera féacil
qu’hubiera en cada casa una bona reciella nenos.
Davezu nun yera raro que los acompangaren dalgu-
nes muyeres mayores, tocando los panderos p’ayudar
al ritmu ya pa cantar. Por esto ye que son casos nos
que nun esiste llende ente’l conceutu de xuegu ya’l
de baille. D’ehi que los rapacinos dixeran que diben
xugar al corru o tamién a la xiraldilla.

Riu verde, riu verde,

riu de siete colores.

Tantos como lleva’l riu,
tantos son los mios amores.

Que salga la dama, que salga’l galdn,
que salga la dama con su delantal.

XUEGOS PA ENTRETENESE PROVOCANDO A OTROS
NENOS

Ye frecuente alcontrase con cantares de facil rima,
que tienen lletres ya musiques cencielles, pero inxe-
nioses. Suelen traese a cuentu en circunstancies con-
cretes que los convierten nun formulismo propiu pa
la ocasién. Delles veces tusense como retruques afa-
yadizos pa burllase de dalgun col que tas engarrdu o
pa faelu rabiar y rite d’él. Pémeque ye ésti’l motivu
de que contengan alusiones escatoléxiques asgaya,
que-ys faen gracia a unos ya enfadu a otros. Cuando

dos crios anden a la tema, estes rimes infantiles
resulten un bon instrumentu pal mds pullanqueru.
En definitiva, que son coses de nenos.

Pilatos

Cuando un nenu ta llorando por dalgo que-y
fixisti, ya quies afondar mds nel so dolor, riste de les
sos lldgrimes pa que chinche bien, diciéndo-y:

--Pilatos,

;qué tienes en papu?

--Un fierru calcdu.

--;Quién te lu calco?

--Maria Periaflor.

--¢Por qué?

--Porque perdi las llaves del rei.
--Calla, calla, que yo te las buscaré.
--Llora, llora, que nun te las alcontré.

Recalcase sobre manera la silaba tonica final de
cada versu. Al final hai qu’asonsafiar al que ta llorando.

Xuana la lloca

Nesta ocasion hai que dicir a dalgun collaciu, al
que quieras toma-y el pelo un poco, que diga siem-
pre la silaba “ca” cuando fines de dicir cada frase,

que dexes incompleta:

Xuana la llo...
tenia una to...

de mierda llo...
pa la to bo...

Al completar el caberu versu, amds de carcaxease,
nun ye raru qu’haya qu’echar a correr.

Maria la pata fria

Usase pa burllase de dalguna Maria o simple-
mente pa pasalo bien cola so fécil rima ya sorpren-
dente lletra:

Maria la pata fria

fue cagar ya nun podia
metié un tochin,

saco un copin,

metio un dedal,

sacé un quintal

metio una escoba,

sacé una arroba.

Luis, Luis

Esti cantarin ye mui amafiosu pa dedicd-ylu gua-
pamente a dalgin Luis:

Luis, Luis, cuando vinisti.
Luis, Luis, la otra selmana.
Luis, Luis, qué me truxisti
Luis, Luis, una guitarra.
Luis, Luis, vete a la mierda.

Si estes guases causaren muncha risa, vendria a
cuentu que daquién saltara con esta otra:

Hai que risa cola tia Felisa,
que tir6 un peu y rompio la camisa.

El palu / La escoba

Esta guasa pue facese a un rapacin o tamién ente
adultos, siempre qu’haya otres persones delantre que
lo rian. Consiste en dici-y a la victima que garre
fuerte un palu, coles dos manes (guapamente pue
servir el palu la escoba). Depués mandes-y que diga
bien fuerte tres veces la pallabra “milagru”, ya llueu
que lo dixo, dices-y:

Qu’un burru te “cogido” a un palu.
O esta otra version, ya dafechu asturianizada:
Qu’un burru te garrdu a un palu.

La informante asegura qu’esti xuegu deprendidlu
d’un maestru zamoranu que trabayaba en Villame-

z

X11.

XUEGOS DE FUERZA, VELOCIDA, AXILIDA...
Estos xuegos son toos pa desarrollar en grupu.

Nellos suel ser importante la competitividd, poniendo
en xuegu la potencia ya la coordinacién muscular del

nenu, pero tamién dexen llugar al inxeniu o al
engafiu. Son xuegos activos ya participativos, como
por exemplu’l chorro morru, o tres navios a la mar
que nun se comenten equi por ser mui conocios.

El saltu corriu

Una filera nenos va “dibuxando” un improvisau
contornu nun espaciu abiertu segun avancen sal-
tando. Va fayéndose asina: el primeru agachase
poniendo la cabeza frente les rodielles, el siguiente
séltalu ya ponse na mesma postura, el terceru salta a
los dos anteriores ya asina de contino, fayendo una
cadena. Cuando finen toos, el que yera’l primeru ye
agora I'tltimu, ya ponse a saltar a los otros. Esti per-
petuum mobile finard cuando los xugadores decidan.
Puen recorrese’l pueblu de llau a llau con esti
xuegu.

El saltu’l moru

Requierse una habilidd especial. Necesitense polo
menos cuatro persones. Dos d’ellos coloquense de
pie coles espaldes apegaes, depués agédchense
dexando los culos xuntos. Un terceru ponse de
rodielles colocando la cabeza debaxo los culos de los
anteriores. El cuartu ye’l que tien que saltar. Pa ello
garra carrerina, coloca los brazos sol llombu del que
ta arrodilldu, impulsdndose pa pasar perriba de los
otros dos. Tien que pasalos teniendo les piernes no
mas alto, poniendo procuru en caer llueu de pies.

El zurriegu

Noémase tamién asina a la pelota de trapu atada
con una cuerda que s’usa nesti xuegu que se desen-
dolca nun espaciu finxdu. El que se queda garra’l
zurriegu pola cuerda ya tien qu’intentar dar con €l a
los otros participantes, que deben camudar ente ellos
el puestu nel que tdn seguros. Nel momentu que faen
esi cambiu ye cuando cuerren peligru de ser golpeaos,
lo que los obligaria a quedase.

A la una pica la mula

Diversion bien conocida, na qu’hai que saltar
sobre un o varios que tdn agachaos, golpeandolos
segun saltes siguiendo les instrucciones que diz el
“reglamentu”. Esta formula qu’hai que dir diciéndola
al saltar y suel variar d’un llugar a otru, polo que
reproduzse la qu’equi contaron:

A la una, pica la mula.

A las dos, el relo.

A las tres, San Andrés.

A las cuatro, San Ignacio.

A las cinco, tiro un brinco.

A las seis, merendéis.

A las siete, pan con leche.

A las ocho, un bizcocho.

A las nueve, abre’l paraguas que llueve.
A las diez, la nifia pica la nuez.
A las once, pica’l conde.

A las doce, le responde.

A las trece, la nifia crece.

A las catorce, la niiia encoge.

A las quince, rosariu a la virgen.
Y a las dieciseis, un besitu te daré.

Igual que pasa xugando al chorro morru, el trafu-
llu que s’arma al xugar ye grande, porque los qu’apo-
chinen nun aguanten el pesu, fundiéndose ya
cayendo toos. Por eso nun ye raro que los que tean
embaxu refunfufien ya pidan camudar les posiciones,
lo que se-ys niega si nun aguantaron. Ello ye que
puen finar toos enfurrufiaos, armdndose un bon bati-
fondiu.

Pa echar a suertes

Pa entamar estos xuegos ye abondo frecuente
qu'haya qu’echar a suertes pa ver quién se queda en
medio, o pa faer los equipos, o pa qu’unu apochine,
etc. En Villamexin fdenlo con estos ceremoniales
métodos:

Un gatu se cay6 a un pozu,
las tripas fixeron chas.
Arre moto, piti poto,

Arre moto, piti pa.

Al que-y toque la ultima silaba ye’l que se queda.
Otru mou de faelu ye:

Mazana asada,
unu, dos, tres y nada.

Mazana podrida,
unu, dos, tres y salida.

Nesti casu l’elexiu queda llibre, nun se queda. Por
eso la férmula repitese hasta que namai que queda un.

Al bendita lairon

Esti ye un xuegu recoyiu en Villamexin, que xuga-
base al atapecer ya pela nueche. Participaben nél
munchos nenos, davezu tolos que vivien en pueblu.
Xuntdbense n’El Portalin, ya faiense dos grandes
grupos. Los que yeren d’unu tenien qu’escondese per
tol pueblu, aprovechando llugares amafiosos, como
cuadres, payares, cases, etc. Los del otru grupu tenien
que dir catalos. Pa ello solien dividise en grupinos
mas pequenos (nun diben casi nunca solos).

Pa facilitar la busqueda, glaydbase con determi-
nada melodia: jBendita lairén!/, ya entds los que
taben escondios debien responder usando’l mesmo
son: jLas doce yd son!

D’esti mou podien orientase los que diben a cata-
los, pero tres gritar podien camudar de sitiu, anque
col pelligru de ser vistos. Cuando los pillaben habia
que llevalos pa El Portalin, y alli quedaben, hasta
que los garraren a toos.

Esti xuegu solia durar muncho tiempu, yad que
participaben munchos. Si sobraba tiempu, xugdbase
otra vuelta, camudando los grupos.

Yera normal que nel desendolque del xuegu parti-
cipasen los mayores, que taben sentaos a la puerta
les cases. Pa ello podien dar pistes a los que buscaben,

que-ys solien entrugar onde taben los rapazos escon-
dios. Pero tamién podien engafiate ya despistate.

A cotan comi

Xuegu asemeydu al anterior, pero camudase la
frase qu’hai que glayar. Unos dicen: A cotdn comi, ya
los que tan escondios retruquen: A otru que no a mi.

Curiosamente esta formula también forma parte
d’un cuentu mui conociu nesta fastera.

XUEGOS NEL MONTE

N’algamando los nenos los doce o trece ainos,
dellos xuegos comentaos entamen a compartir
tiempu con otros mas rellacionaos coles actividaes
propies de la edd ya’l desarrollu mental ya fisicu de
la mesma.

D’esti mou ye fécil qu’a estes edaes los rapacinos
ya rapacines tengan que dir a curiar el gandu a les
brafies. Elli xuntdbense munchos, polo que solien
organizar entretenimientos. Delles veces yeren los
mesmos qu’en Villamexin (como’l buxén o la chi-
rumba), pero n’otres ocasiones aprovechaben les
escamplaes carauteristiques del monte.

Giiei, estos xuegos ya nun se practiquen, sélo
queda I’alcordanza, a veces difusa de los mesmos.
Esto ye motivao pola emigracién a la ciuda, los
pocos mozos que queden, ya’l cambiu de los moos de
vida.

161



CULTURES. REVISTA ASTURIANA DE CULTURA

El palillu

Pa esti xuegu d’habilid4d ya punteria faense dos
pozos nel prau, a una distancia de varios metros.
Unu de los xugadores ponse en medio de los dos
pocinos ya intenta meter, nel pozu que ta defendiu
pol otru xugador, un tochin o chirumba. Pero I’otru
xugador tien un palu llargu col que, si ve que la chi-
rumba algama’l so oxetivu, tien que poner procuru
en da-y un golpe ya aventala hacia ’otru pozu. El
que consiga meter el palu nel furacu ye’l que gana
esi xuegu. Depués camudense los puestos.

El palillu

Esiste un xuegu asemeydu al anterior, posible-
mente col mesmu nome. Hai que faer tamién dos
pocinos nel prau, a non muncha distancia ente ellos.
Unu de los participantes ponse en mediu pa defen-
delos con un palu llargu. L’otru asitiase a una distan-
cia convenida, que suel ser de varios metros. Dende
elli tien que llanzar una chirumba hacia un de los
dos pozos, procurando metela, ya que si lo fai gana’l
xuegu. El xugador que defiende los pocinos, si ve
que la chirumba va entrar, tien qu’intentar da-y
fuerte col palu, procurando aventala lo més posible.
Ent6s 'otru tien que dir corriendo a buscala pa vol-
ver a colocase na marca dende la que tir6. Mentanto
va ya vien, el xugador qu’aventd la chirumba va
metiendo alternativamente’l palu nun pozu ya n’otru,
contando les veces que lo fai, ya fayéndolo tolo
rapido que puea. Depués cambiense les posiciones.

Ganara’l xuegu’l que mds puntos conté mentanto
I’otru va buscar el tochin que se llanza. Eso si non
algama I’oxetivu de metelu nel pozu.

Ye importante fixase que’l secretu pa ganar mana
na posibilidd de llanzar a la mandrecha o a la man-
zorga del que defiende. Tamién hai que contar cola
fuerza ya téunica del golpéu del defensor, cola velo-
cida del que corre pol tochin, ya tamién cola velocida
ya habilidd del que mete’l palu llargu nun pozu o
otru mientres cuenta.

Al llanque

Los xugadores faen por llancar unos palos afilaos
nun prau. Van tirando alternativamente hasta qu’unu
lu espeta. Llueu’l segundu xugador tien que baltar esi
palu col d’él, que tien que quedar tamién llancéu.
Cuando lo consigue ayudase del so palu pa llanzar
bien lluefie I'otru. Entds el contrariu tien que correr
pol so palu ya tornar al llugar pa clavalu de nuevu en
suelu enantes de que’l segundu xugador tenga tiempu
a espetar el suyu’l nuimberu de veces alcordao.

Al palu

Xuégase por parexes. Tumbaos en suelu unu
frente al otru tienen que garrar un mesmu palu. Unu
tien les manes nel centru’l palu ya ’otru a las veras.
El puntu d’apoyu de los pies son los pies del contra-
riu. En cuanto ten colocaos hai que tirar hasta
qu'unu de los xugadores llevante al otru.

A la muerte cien ducaos

Mientres taben los rapazos pel monte yera facil que
dalgun entrugara: ;A qué enredamos? Una de les rem-
puestes mds probables yera: ja la muerte cien ducaos!
Ent6s unu d’ellos daba la vuelta pa que nun lu vieren
ya llevaba unos cuantos deos pa la boca, chupdndolos.
Volviase ya dicfa-ys a los demds: ;Cudntos deos tengo
moyaos? Los demds debien dicir un nimberu (hasta
diez) pa ver si acertaben. El qu’acertara’l nimberu de
deos chupaos yera’l que se quedaba ya tenia que pillar
a los otros (si habia unu que fora un poco a lo xo
podien engafialu, siempre que’l que tuviera chupaos
los deos tuviera maldd). Tenia que dir corriendo tres
d’ellos, ya cuando garraba unu, esti tenia que xuntase a
€él. Entos los dos diben pol restu. Asina hasta que los
garraben a toos. L'ultimu yera’l que mas méritu tenia.

Alza la maya

Paezse al anterior. A los que pillabes habia qu’atro-
palos na maya, pero podia faese eternu, porque cuales-
quier de los que taben llibres podia alzar la maya,
pudiendo faelo de dos formes: Alzo la maya por... (diz
los nomes de los que quier que queden llibres), o bien:
alzo la maya por mi, ya por toos mis comparieros.

Al toicin gordu

Como yera frecuente pasar el dia enteru pelos
praos curiando’l gandu, xugdbase, como tamos viendo,

a munches coses. Si llovia metiense nuna cuadra ya
xugaben al toicin gordu. A unu tapaben-y bien los
giieyos con una venda ya tenia que garrar a dalgin
de los otros (que nun podien salir de la corte).
Cuando pillaba a unu tenia qu’atinar col so nome. Pa
poder faelo con seguridd, debia faelo falar, pa recono-
celu pela voz. Como’l que taba apresdu nun dicia un
res, el que taba vendédu podia plizcalu o tira-y de los
pelos. Si llograba reconocelu pasaben a vendalu a él.
Prestaba muncho porque’l ciegu tropezaba coles retri-
gas, o col preselbe, o col marcu’l ventén, etc. Cuando te
quedabes, si tenies un poco acheiru, abries bien los bra-
zos p’abarcar mds. Tamién podies date la vuelta répida-
mente, porque solies tenelos tres de ti, siguiéndote.

Dir por magria

Nel monte hai un sitiu que llamen Cuamalifia, mui
cerca del llugar conociu como El Forcadin. En Cua-
malifia, como’l so nome diz, hai una cueva. Cuando
taben llendando’l gandu per elli cerca solien dir a
ella ya metese hasta’l fondu. Faienlo porque elli ato-
paben un barru mui finu que nun conocien en nengin
otru llau; nomdabenlo magria. Esti barru amasébenlo,
fayendo con €l unes barres coles qu’escribien o dibu-
xaben en piedres, lloses, etc.

XUEGOS PA MOZOS

Nesti apartdu entren xuegos nos que pue partici-
par xente ya mayor (si tienen gracia pa ello). Ello ye

que puen xugase perres, 0 puen usase estos xuegos
pa montar una bona farra, o pa demostrar quién ye
mas espabildu, o duechu, o certeru,... o pa ver si hai
entamu con dalguna moza o mozu, etc.

Dir a pardiales

A Proaza llegaben delles veces viaxantes o xente
de pasu, que venien a negocios 0 papeleos. Nun yera
raro que dalgun gastara munchu cuentu o quisiera
déseles de llistu, fayendo de menos a los del llugar.
Esa yera la razén de que los mozos s’aconceyaran,
decidiendo dir a falar con él. Dicien-y que por qué
nun diba con ellos pela nueche a pescar pardiales
(tamién conocios como cordobeyos), un animal esqui-
situ que taba pente I’augua de nueche. Entds ddben-y
un sacu ya llevabenlu al riu, nel sitiu averau al molin,
metiéndose toos nel agua. Elli los rapazos entamaben
a dar palos al agua, procurando chiscar lo més posible
al paisanu, mientres glayaben: —;Ahi va unu! Tantos
yeren los palos al agua, ya con tan restorcida inten-
ciéon, que siempre lu ponien pingando. La victima,
enguedeyada en tal barullu, taba acucuruxada abrien-
do’l sacu nel riu pa pillar tan sabrosos ya raros anima-
les, lo qu’aprovechaben los del pueblu pa dir
metiéndo-y piedres cola complicidd de la escurida.
Cuando salien del riu ya llevaba’l sacu bien llenu.
Entos el probe home solia dicir qu’habia que compar-
tir lo pescao ente toos. Pero los mozos, mui xenerosos,
dicien que non, que toos pa él: “Llévalos pa la fonda,
hom, que te los preparen alli. Verds que bonos tan”.
Ya alld diba’l home, y4 un poquifiin mosca, cargau col

sacu piedres mientres cruciaba’l pueblu, barruntando
como yera que pesaben tanto los condenaos pardiales.

La raya

Llegaos a una edd, los mozos o moces yé suelen
tener dalgunes monedes pa los sos gastos. Nesti
xuegu les perres puen camudar de bolsu, lo qu’afiade
tension ya responsabilidd a un xuegu bdasicamente
d’habilida ya punteria.

Cada participante asitiase nuna marca, a determi-
nada distancia d’una raya trazada nel suelu (con un
palu o tiza, segtn la superficie). Catin va tirando por
turnos una moneda, intentando dexala lo mas ave-
rada posible a la raya. Hai que tener en cuenta que’l
que tira depués ya tien les referencies de los anterio-
res, amds de cuntar cola posibilidd de desplazar dal-
guna moneda.

A lo cabero, el que dexdé la moneda mads cerca la
raya ye’l que les garra toes. Pero nun acaba equi’l
xuegu, ya que tien qu’entruga-ys a los demas si se
queda coles cares o coles cruces. Dempués tien que
maciclalas ente les manes, pa llueu aventales al aire.
Del suelu dirdn pal so bolsu les que acordaran pre-
viamente (cares o cruces). Tres d’él téca-y faer lo
mesmo coles monedes que queden al segundu meyor
colocdu de la tirada. Asina hasta que s’acaben les
monedes. Hai que tener en cuenta que’l primeru en
tirar tien mdas posibilidaes de quedase con m4s
dineru ya qu’avienta mds monedes al aire, pero nun
hai qu’escaecer que ’azar tien la so importancia ya
que munches puen amosar la cara que nun s’escoyo.

167



CULTURES. REVISTA ASTURIANA DE CULTURA

El pozu

Ye mui asemeydu al anterior, pero cola diferencia
de que la referencia pa llanzar les monedes, en
cuenta d’una raya, ye un pocin bien pequenu. Tien la
peculiaridd de que si hai quien algame a metela
dientro quédase con toles perres, finando’l xuegu.

L’alpargata

En Proaza cuenten que nun hai muncho tiempu
yera frecuente que se fixeran esfoyones pa esbillar
ya enriestrar les panoyes de maiz, axuntando asina
trabayu con diversion. Reuniense xente de mun-
ches cases ya la reunion allargdbase cola garulla ya
con xuegos como esti, qu’amds de divertir facilita-
ben les rellaciones sociales, ya les situaciones picar-
dioses.

Tan toos sentaos en suelu, formando un corru,
menos unu, que tien que tar na parte de fuera del
circulu. Les piernes de los que tdn sentaos tienen
que tar orientaes al centru’l corru, pero coles rodie-
lles llevantaes ya los pies en suelu. Entés va pasan-
dose una alpargata vieya pente los arcos formaos
coles piernes, metiéndo-yla a unu o a otru, o ama-
gando que se fai, teniendo procuru que se vea lo
menos posible. El que ta fora, per detrds del corru,
tien qu’intentar localizar ya garrar I’alpargata. Col
envis de despistalu, el que la tien, o cualesquier otru,
diz mientres fai’l xestu de meter I’alpargata:

Si te la meto o non te la meto, tu tapa y calla.

Cuando pille I’alpargata, el que nesi momentu la
tuviera escondida serd’l préximu en quedase.

Munches veces, al intentar garrar ’alpargata
cayies enriba la xente, formandose gran folixa. Propi-
cidbase nesti xuegu que pudieras arrimate a dalguna
moza pola que rispiabes.

La cuatriada

Esti conociu xuegu de bolos yera nun hai mun-
chos afios mui prauticdu nesta fastera. Na villa de
Proaza tiense alcordanza d’al menos cuatro boleres,
mientres qu’en Villamexin nun hai munchu tiempu
que se destorgé la qu’elli habia. Curiosu ya repen-
tinu escaecimientu d’un xuegu qu’aconceyaba a tol
pueblu, sobre too los domingos o dies de folixa.
Habia tal batifondiu que los nenos taben engaramaos
a los horros pa poder fisgar, per riba los sos mayores,
lo qu’asocedia nes emocionantes parties.

CONCLUSIONES

Les diversiones o entretenimientos equi recoyios
son namdi qu’'un pequefiu exemplu de los munchos
que podemos alcontrar nestos mesmos pueblos de
Villamexin ya Proaza. La importancia que tuvieron
en so dia vese en qu’incluso quedaron fixaos na
toponimia d’esta fastera, onde atopamos dellos lluga-
res col nome de Xolabola (o Xuegolabola). Si estu-
dios paecios a esti se fixeren a nivel de toa Asturies,
la so cantidd, varieda ya riqueza resultaria ablucante.

Estos xuegos son productu del inxeniu ya l’acti-
vidd humana. D’ehi que puea observase nellos una
total identificacion de los materiales usaos nos xue-
gos col mediu qu’arrodia a la xente, mostrandose los
dos (la xente ya’l so entornu) bien xunios. Tamién
hai que fixase na natural comunicacién ente vieyos
ya mozos. Pero sobre too, evidénciase la necesida de
pasalo bien un ratu, la siempre estética intencion
de compartir y gociar xuntos unos momentos que
busquen la sonrisa del alma.

Ye mui grande la dificultd qu’entrafia plasmar per
escrito nun papel, como se fai equi, tola guapura
d’esti mundu de xuegos, llenu de colores, sonios, tes-
tures, movimientos, etc., repletu, en definitiva, de
vida.

Precisamente esta falta de vida ye la mayor torga
qu’esiste anguafio. Porque n’Asturies, giiei, el despo-
blamientu de los nuesos pueblos ye alarmante, a lo
que se xunta los perbaxos indices de natalida. Pa
rematalo ta’l nulu interés n’estudiar, investigar ya
esparder I’abonda riqueza cultural qu’estos llugares
tienen.

Munchos d’estos xuegos tdn giiei nel cantu la
memoria, porque de magar que tdn escaeciéndose,
pocos intentos hai de conservalos ya entamar cola so
puesta en valor.

Pocu maxin faeria falta pa saber adaptar dalgu-
nos d’estos xuegos a la escuela, onde serien ttiles,
porque activen el desarrollu fisicu, mental ya social
del escolin. M4s tovia agora que tanto se fala del
tiempu que pasen los nenos solos delantre la tele o
entretenios colos xuguetes electronicos. Tamién
podrien utilizase estos vieyos xuegos pa da-y nuevu

puxu a les fiestes de los pueblos, poniendo en
comunicacion a los mds vieyos colos méds mozos,
participando toos xuntos. Podrien tamién ser prota-
gonistes nes actividaes entamaes por albergues,
cases, campings o hoteles de la tan contemplada
esplotacion turistica.

Cada xuegu ye una oportunidd pa manifestar el
talante creador de los participantes. Pero nes actua-
les circunstancies ye la oportunidd de que manifies-
ten esa creativida los maestros, alministracion, res-
ponsables, etc. Son ellos los que deben faer por
tresmitir tola riqueza cultural que poseemos a les
xeneraciones futures nes meyores condiciones posi-
bles.

La salvaguarda, fomentu ya puesta en valor del
patrimoniu cultural constitii un factor de desarrollu
cultural, turisticu ya econémicu qu’una Alministra-
cién publica, con mayor fustaxe que la de giiei, tien
qu’afalar, xestionar ya tamién arrear.

